Солтүстік Қазақстан облысы әкімдігінің 2021 жылғы мемлекеттік қызметтер көрсету мәселелері жөніндегі қызметі туралы есеп

   "Мемлекеттік көрсетілетін қызметтер туралы" ҚР Заңына сәйкес мемлекеттік көрсетілетін қызмет – көрсетілетін қызметті алушылардың өтініші бойынша немесе өтінішінсіз жеке тәртіппен жүзеге асырылатын және олардың құқықтарын, бостандықтары мен заңды мүдделерін іске асыруға, оларға тиісті материалдық немесе материалдық емес игіліктер беруге бағытталған жекелеген мемлекеттік функцияларды іске асыру нысандарының бірі.

Солтүстік Қазақстан облысы әкімдігімен мемлекеттік көрсетілетін қызметтер Тізіліміне сәйкес (01.01.2022 ж.өзгерістер мен толықтырулармен) облыстың жергілікті атқарушы органдарымен 174 мемлекеттік қызмет түрі көрсетіледі.
Оның ішінде:
- Қалалар мен аудандар (ауылдық округтер) деңгейінде 63 қызмет;

- Облыстық басқармалар деңгейінде 102 қызмет;
- 48 қызмет Мемлекеттік корпорация арқылы көрсетіледі;
- 162 қызмет электрондық үкімет порталы және электрондық лицензиялау порталы арқылы электрондық түрде көрсетіледі.
Халық арасында Денсаулық сақтау, білім беру, ауыл шаруашылығы саласындағы қызметтер бұрынғысынша неғұрлым танымал болып қалады (бұл бірінші кезекте дәрігердің қабылдауына жазылу - 2,9 млн. астам қызмет көрсетілген, дәрігерді үйге шақыру - 115 мыңнан астам қызмет, 1-сыныпқа балаларды қабылдау-13 мыңнан астам қызмет, ауыл шаруашылығын субсидиялау саласында– 12 мыңнан астам мемлекеттік қызмет).
Солтүстік Қазақстан облысының әкімдігі Мемлекеттік қызмет істері жөніндегі аумақтық департаментпен бірлесіп, 2021 жылғы желтоқсанда облыс әкімінің орынбасарының, СҚО бойынша МҚІА департаменті басшысының және Атамекен ҰКП өңірлік төрағасының басшылығымен кәсіпкерлермен онлайн қызметтерді танытуға бағытталған кездесу өткізілді. Осы кездесу аясында облыс кәсіпкерлеріне банктердің мобильді қосымшаларын және т. б. қолдана отырып, мемлекеттік қызметтерді электрондық форматта алу мүмкіндіктері түсіндірілді.
Электрондық қызметтерді насихаттау бөлігінде ауылдық округтерде ауыл тұрғындарының электрондық қызметтерді алуына қолжетімділігі үшін "Connection Point" өзіне-өзі қызмет көрсетудің 900-ден астам алаңы жұмыс істейді.
Жұмыс аясында ОМО-ға мемлекеттік қызметтерді оңтайландыру және автоматтандыру бойынша ұсыныстар енгізілді.
ЖАО-ның 8 қызметі ұсынысы қорытындысы бойынша еGOV mobile мобильді қосымшасы арқылы проактивті форматта -27 қызмет көрсетіледі.

Мемлекеттік корпорациямен бірлесіп қызметтердің басым бөлігі үшін фронт-офис болып табылатын ХҚКО қызметкерлеріне оқыту семнарлары өткізіледі, бұл семинарларда қандай да бір қызметтер бойынша заңнамада қандай жаңалықтар бар, қазіргі уақытта қандай құжаттар пакеті қажет деген мәселелерді қамтиды. 2021 жылы осындай 24 семинар өткізілді. Ағымдағы жылы 1 жартыжылдыққа 12 семинар жоспарланған.
Сондай-ақ, мемлекеттік органдар мен басқа да ұйым қызметкерлері арасында "электрондық үкімет" порталының мүмкіндіктері бойынша оқыту жүргізіледі. 2021 жылы 21 мың адам оқытудан өтті.
Оқыту Академияның мемлекеттік қызмет істері жөніндегі филиалында өткізіледі.
2021 жылғы ішкі бақылау қорытындыларына сәйкес жергілікті атқарушы органдармен 4,9 млн. астам қызмет көрсетілді, оның ішінде қағаз түрінде мемлекеттік органдар арқылы 28 мың, Мемлекеттік корпорация арқылы 47 мың (0,01%), электрондық түрде 4,8 млн (көрсетілетін қызметті берушінің меншікті және ведомстволық ақпараттық жүйелері арқылы – 4 651 284 "электрондық үкімет" порталы арқылы және "Е-лицензиялау" порталы -197 326) арқылы жүзеге асырылады.– 98,4%.
Бақылау объектілерінің бұзушылықтарын анықтау, жою және жол бермеу мақсатында ШҚ қызметтерімен Қазақстан Республикасының Мемлекеттік қызметтер көрсету саласындағы заңнамасын және Қазақстан Республикасының өзге де заңнамасын сақтау мәнінде барлығы 213 бақылау іс – шарасын өткізді, оның ішінде облыс әкімі аппаратымен-12.
Алдын алу шаралары және мемлекеттік қызметтердің сапасын арттыру мақсатында ШҚ қызметтері қызмет көрсетушілер үшін АЖ қызмет көрсететін техникалық мамандарды, МҚАД өкілдері және облыс әкімі аппаратының өкілдерін шақыра отырып, құқықтық жалпы оқытулар өткізеді. 2021 жылы 35 құқықтық жалпы оқыту өткізілді. Әдіснамалық көмек арқылы шығулар жүзеге асырылады.
Тоқсан сайынғы негізде аудандар мен Петропавл қаласы әкімі аппараттарының басшылары үшін мемлекеттік қызмет саласындағы жағдай бойынша кеңестер өткізіледі.

Мемлекеттік көрсетілетін қызметтер туралы Заңға сәйкес ҚР МҚІА Мемлекеттік әлеуметтік тапсырыс бойынша қоғамдық ұйымдары Қоғамдық мониторинг жүргізеді.
2021 жылы "Зор Рух" ҚБ қоғамдық мониторинг жүргізді, қорытындысы бойынша Солтүстік Қазақстан облысы 82% деңгей бойынша 2-орынға ие болды.

Мемлекеттік қызмет көрсетудің сапасы мен уақтылығын одан әрі арттыру мәселелері тұрақты бақылауда, мемлекеттік қызмет көрсету тәртібін бұзуға жол бермеу бойынша шаралар қабылдануда. Одан әрі тиімділік мақсатында: осы мәселе бойынша мемлекеттік органдар жұмысының жай-күйіне тоқсан сайынғы талдау, оларға практикалық және әдістемелік көмек көрсету мақсатында оқыту семинарлары, дәрістер, аудан әкімдіктеріне шығу жалғастырылатын болады.
Мемлекеттік қызметтер көрсету мәселелері бойынша
қызмет алушылардың шағымдары туралы ақпарат

Мемлекеттік қызмет көрсету сапасын ішкі бақылау нәтижелеріне сәйкес, 2021 жылдың ішінде Солтүстік Қазақстан облысы әкімдігінің атына "электрондық үкімет" веб-порталы арқылы www.1414.kz электрондық мекенжайы бойынша мемлекеттік қызметтерді көрсетуге шағымдар келіп түскен жоқ.

Қызмет көрсетушілермен (мемлекеттік корпорация арқылы көрсетілгендерді қоспағанда) көрсетілген мемлекеттік қызметтердің сапасына қағаз түрінде жергілікті атқарушы органдар басшыларының атына негізделген шағымдар түскен жоқ.
